
XVIII әsr Azәrbaycan şairi Molla Pәnah Va-
qifin bәdii obrazına Yusif Vәzir Çәmәnzәminli-
nin “İki od arasında” әsәrindә, Sәmәd Vurğu-
nun “Vaqif” pyesindә, Yusif Sәmәdoğlunun adı 
çәkilmәsә dә, haqqında bәhs olunan şairin Va-
qifin obrazının olmasına şübhә etmәdiyimiz 
“Qәtl günü”, Aqil Abbasın “Batmanqılınc”, El-
çin Hüseynbәylinin “Yenә iki od arasında” ro-
manlarında rast gәlinir. Vaqifin bәdii obrazının 
yaradılmasının birinci sәbәbi böyük şair, icti-
mai xadim Molla Pәnaha hörmәt vә ehtiramdan 

doğurdusa, ikinci sәbәb Çәmәnzәminlidә XVIII 
әsr Azәrbaycanının çәtin vә mürәkkәb ictimai – 
siyasi vәziyyәtini, xanlıqlar arasındakı çәkişmә-
lәri göstәrmәk, Vurğunda taleyi taleyinә çox 
bәnzәyәn sәlәfinin simasında özünün vә çağ-
daşlarının durumunu, öz dövrünün yaşanılan 
problemlәrini әks etdirmәk, Yusif Sәmәdoğluda 
isә zamanlar arası әlaqәni göstәrmәklә dәyişәn, 
amma әslindә hәr dәfә tәkrarlanan tarixin acı 
hәqiqәtlәrini bәyan etmәk idi. 

Әsas hissә / Main Part 

 
Yusif Vәzir Çәmәnzәminli “İki od arasında” 

әsәrini 1936-1937-ci illәrdә cәmi dörd ay әrzin-
dә yazmışdır. Әsәr 50-ci illәrdә Әkbәr Ağayev 
tәrәfindәn “Qan içindә” adıyla xeyli ixtisarla 
nәşr edilmişdir. Romanın adının dәyişdirilmәsi-
nә sәbәb professor Tofiq Hüseynoğlunun da de-
diyi kimi, iki odun – biri İrandırsa, digәrinin 
Rusiya olduğunun asanlıqla anlaşılması idi. 
Әsәrdә “iki od arasında qalmışıq” ifadәsi dә 
mәhz Vaqifin dilindәn verilir. Sәmәd Vurğunun 
“Vaqif” әsәrindә isә eyni çıxılmaz vәziyyәt İb-
rahim xanın dilindәn verilir: 

 
Bir yandan Türkiyә, bir yandan İran, 
Ordan da Rusiya göndәrir fәrman... 
 
Xanın mәslәhәtçisi, sarayda vәzir olan Vaqi-

fin bir missiyası Qarabağ xanlığının timsalında 
ölkәni bu çıxılmaz durumdan çıxarmaq üçün 
düzgün qәrar vermәk idisә, bir şair kimi, el 
içindәn çıxmış el vәkili kimi hәm dә xalqı çıxıl-
maz vәziyyәtdәn usanan xanın qәzәbindәn qo-
rumaq idi. Biz “İki od arasında” әsәrindә Vaqi-
fin dәfәlәrlә xalqı xanın, saray hökmlülәrinin 
qәzәbindәn qurtarmaq üçün maraqlı fәndlәr iş-
lәtdiyinin, müxtәlif yollar axtardığının şahidi 
oluruq. Molla Pәnah sarayda xalqın, xalqın ya-
nında sarayın adamı olmaqla, hәr ikisinin ara-
sında körpü salmağa çalışırdı. 

Qarabağ xanlığı hәr dәfә tәhlükә ilә üz-üzә 
qalanda, mәşvәrәtә ehtiyac yarananda başda İb-
rahim xan olmaqla bütün saray әyanları Vaqifin 
üzünә baxır, onun nә deyәcәyini, nә tәdbir tö-
kәcәyini gözlәyirdilәr. Әsәrin әvvәlki nәşrlәrin-
dә ixtisar olunmuş, son variantlarda isә bәrpa 
olunan – Qarabağa yerlәşdirilmiş ermәnilәrin 
çirkin siyasәtini әks etdirәn epizodların birindә 
mәlum olur ki, Qarabağda sığınacaq tapan er-
mәni mәliklәri Yekaterinaya Qarabağ xanından, 
onlara olunan “zülmlәrdәn” şikayәt mәktubu 
yazılar. Bunu eşidәn Vaqif saray әhlini mәşvә-
rәtә yığır, uzun mәslәhәtlәrdәn sonra saraydakı 
rәsmi otağına çәkilib Yekaterinaya mәktub ya-
zır. Bu o mәktub idi ki, Peterburq sarayının Qa-
rabağa qarşı tәrtib etdiyi planı tamamilә dәyişir. 
Ermәnilәrin 1783-cü ilin mart ayında Peterbur-

qa çatmış әrizәsinin üstünә knyaz Potyomkin – 
Tavriçeski: “İbrahim xanı taxtdan salıb Qara-
bağda  ermәni әyalәti düzәltmәli”, – dәrkәnarı-
nı yazmışdı. Vaqifin yazdığı mәktub eyni ilin 
aprel ayında Peterburqa yetişib Potyomkini әv-
vәlki qәrarından daşındırır, “İbrahim xanın bizә 
qarşı bәslәdiyi sәdaqәt rus çariçası üçün әn gö-
zәl bir bacdır”, –  deyә Qarabağ hökmdarına si-
fariş göndәrir.  

Bunu demәkdә mәqsәdimiz hәm dә odur ki, 
bu gün şairi bәzi tәdqiqatçı vә siyasәtçilәr Rusi-
yaya meyilli olmaqda ittiham edirlәr.  Әslindә 
Vaqifin bu “meyil vә istәyi” Qarabağ xanlığını 
gözlәyәn böyük tәhlükәni sovuşdurmaq mәcbu-
riyyәtindәn doğurdu. 

“İki od arasında” әsәrindә diqqәtçәkәn ma-
raqlı bir mәqam var. Әsәrboyu Vaqifә İbrahim 
xan, saray әhli, digәr hәmsöhbәtlәri Axund, 
ağa, şair, aşiq deyә müraciәt edir, onun haqqın-
da mәhz Vaqif deyә danışılır. Amma Qazaxdan 
Qarabağa qonaq gәlәn Vidadi Vaqiflә söhbәtin-
dә ona Pәnah deyә müraciәt edir. Bu fәrqli xi-
tab diqqәti cәlb edir vә çox keçmir ki, bu fәrqli 
xitabın mәnası anlaşılır. Belә ki, Vidadi Vaqifә 
bu dünyanın gözәlliklәrinә, sәfasına çox da bel 
bağlamamağı tövsiyә edәndә, Vaqif onunla ra-
zılaşmayıb, “bu dünyanın әzabını” toy bayram 
bilәndә, Vidadi gülümsәyәrәk: “zöhd vә tәqva 
işinә gәlmir. Bir az da qocalarsan, ölüm qorxu-
su canına çökәr, onda mәsәlәnә Vaqif olarsan. 
Hәlә Vaqif deyilsәn, fәna dünyaya bel bağlayan 
Pәnah oğlansan” [11, s.590] – deyir. Hamı üçün 
Vaqif olan Molla Pәnah, Vidadi  üçün onda Va-
qif olacaqdı ki, 

 
Mәn cahan mülkündә mütlәq doğru halәt  

görmәdim, 
Hәr nә gördüm, әyri gördüm, özgә babәt  

görmәdim.  
Aşinalar ixtilatında sәdaqәt görmәdim, 
Biәtü iqrarü imanü dәyanәt görmәdim, 
Bivәfadan lacәrәm tәhsili-hacәt görmәdim. 
 
...Baş ağardı, ruzigarım oldu gün-gündәn  

siyah, 
Etmәdim, sәd heyf kim, bir mahi ruxsarә nigah, 

Qәdr bilmәz hәmdәm ilә eylәdim ömrü tәbah, 
 Vaqifә, ya rәbbәna, öz lütfünü eylә pәnah, 
Sәndәn özgә kimsәdә lütfü inayәt görmәdim, 

 
– deyә yazacaqdı. 

Molla Pәnah Vaqifin yaradıcılığı Sәmәd 
Vurğunu hәlә uşaq yaşlarından özünә aludә et-
mişdir. Tәsadüfi deyildi ki, Sәmәd Vurğun Puş-
kinә hәsr etdiyi “Şairin şәrәfinә” şeirindә yazır-
dı: 

 
Axıtdım alnımın inci tәrini, 
Yanmadım ömrümün iki ilinә. 
Rusiya şeirinin şah әsәrini, 
Çevirdim “Vaqifin şirin dilinә” [8, s.288] 
 
Qeyd edәk ki, şeirin IV misrası ilk variantda: 

“çevirdim ilk dәfә türkün dilinә” olmuş, “türk” 
kәlmәsinin işlәdilmәsinә qadağa qoyulduqdan 
sonra Sәmәd Vurğun da bu yasaq ilә barışmalı 
olmuş vә “türk dili” ifadәsini “Vaqifin şirin di-
li” ilә әvәz etmişdir.  

Bu seçim, yәni türk dilinin, ana dilimizin 
qarşılığı kimi “Vaqifin şirin dili” ifadәsinin iş-
lәdilmәsi milli poeziyanın inkişafında Vaqif 
mәrhәlәsinin qәdәrincә dәyәrlәndirilmәsi ilә 
yanaşı, Vurğunun Vaqif poeziyasına aludәçili-
yinin dә sәbәblәrini  açıqlayır. 

Sәmәd Vurğunun Vaqif şeirinә olan münasi-
bәti, Vaqif şeirinin Vurğun poeziyasına olan 
nüfuz gücü vә bu poeziyanın mündәricә vә isti-
qamәtini müәyyәnlәşdirmәsi ciddi maraq doğu-
rur. Vaqif şeirinin ümumi poetik ruhu S.Vurğu-
nun da yaradıcılıq әhval-ruhiyyәsinә hopmuş-
dur. S.Vurğun Vaqif yaradıcılığına olan bu sә-
mimi münasibәtini hәm lirikasının ümumi ab-
havasında, hәm şairin bәdii obrazını yaratdığı 
“Vaqif” pyesindә (әvvәllәr “Şairin ölümü” şei-
rini yazsa da bu, müәllifi tam qane etmәmişdir), 
hәm dә mәqalә vә mәruzәlәrindә әks etdirmiş-
dir.  

Şair qeyd edirdi ki, Vaqif poeziyası Azәr-
baycan әdәbiyyatının bir әsrlik yolunu müәy-
yәnlәşdirmişdir. Onun çox tәqlidçisi olmuş, 
amma әdәbiyyat tariximizdә Vaqifi әvәz edә 
bilәn şair olmamışdır. S.Vurğun “Hәr oxuyan 
Molla Pәnah  olmaz” – xalq deyiminin dә tәsa-
düfәn yaranmadığını qeyd edir, Vaqif poeziya-
sının sәciyyәvi xüsusiyyәtlәrini açır, dövrün 

әdәbi-mәnәvi tәkamülündә onun tutduğu möv-
qeyi çox düzgün müәyyәnlәşdirirdi. Şair qeyd 
edirdi ki, Vaqif xalq şeiri ilә yazılı әdәbiyyatı 
birlәşdirib, Azәrbaycan poeziyasına bir axıcılıq 
vә sadәlik gәtirdi.  

Sәmәd Vurğunun Vaqifin bәdii obrazını ya-
ratmaq ehtiyacını nә doğururdu? Bunun bir sә-
bәbi şairә olan hörmәt vә ehtiramdan doğurdu-
sa, onu hәm bir şәxsiyyәt, dövlәt xadimi, hәm 
dә bir şair kimi tәbliğ etmәk istәyi idisә, ikinci 
sәbәb dövrün möhnәtlәrindәn çәkdiyi әzabları 
ifadә etmәk metodu idi. 

“Şair, hökmdarın hüzurundasan!”  –  Bu söz-
lәr tәkcә Vaqifәmi aid idi? Tәbii ki, yox! Bu 
hәm dә Vurğunun öz oxucusunu agah etmәk 
üsulu idi. O, oxucusunu şairinin hökmdarın hü-
zurunda olmasından xәbәrdar edirdi. Vaqif  
XVIII әsrdә: 

 
Alilәr xaki mәzәllәtdә, dәnilәr mötәbәr, 
Sahibi-zәrdә kәrәm yoxdur, kәrәm әhlindә zәr 
İşlәnәn işlәrdә ehkami lәyaqәt görmәdim  

[6, s.182] 
 

– deyә zәmanәsinә bir etiraz, әdalәtsizliyә, ni-
zamsızlığa qarşı üsyan edirdisә (bu, artıq saray-
ların iç üzünü görmüş, indi azadlıq dünyası ax-
taran Vaqifin fәryadı idi) iki әsr sonra onun xә-
lәfi Vurğun daha kәskinliklә: 

 
Nifrәt! Qan çanağı taclara nifrәt! 
Var olsun azadlıq, bir dә mәhәbbәt! [9, s.107] 
 
 – deyirdi. 

Vaqif obrazının müәllifin özünü ifadә etmә-
si, şairin baxışlarını vә yaşantılarını әks etdir-
mәsi barәdә bir çox tәdqiqatlarda toxunulmuş 
vә geniş bәhs olunmuşdur. Bununla bağlı  onu 
qeyd etmәk istәyirik ki, әsәrin elә parçaları var 
ki, Vaqifin adının yerinә Vurğunun ismi yazıl-
sa, mәna uyarlığına heç bir xәlәl gәlmәz. Mәsә-
lәn, 

 
Vidadi: 

Tükәzban! O saray qan ocağıdır, 
Onun hәr vüsalı hicran dağıdır. 
Bir düşün Vaqifi, daima gülәn, 
Daima şadlanan o böyük hünәr 
Bәzәn taleyindәn şikayәt yazır; 
Sәbәb? Saraylardır...  

 18 Filologiya vә Sәnәtşünaslıq, 2021, № 1



Azәrbaycan Milli Elmlәr Akademiyası 

 
Yaxud, yenә Vidadi: 
Şairdir... qәlbi var, şirin sözü var, 
Böyük bir ölkәnin onda gözü var, 
O ölsә... dağlar da dil deyib ağlar, 
Әfv edin, yaxşılıq qalır yadigar. 

 
Bu nümunәlәrin sayını daha da artırmaq 

olar. Göründüyü kimi, sadә, ruha yaxın şeirlәri 
ilә Sәmәd Vurğunu hәlә kiçik yaşlarından özü-
nә aludә edәn Vaqif 1938-ci ildә şairi başqa bir 
aspektdәn maraqlandırmışdır. “Vurğun özü dә 
bu zaman yeni bir Qacarla üz-üzә gәlmişdi. Bö-
yük şair tәzә Qacarın tәqib, hәdә vә mәzәm-
mәtlәrindәn, xalqa, günahsız adamlara tutduğu 
divandan darıxır, qәlbindә ona qarşı kin vә qә-
zәbi artırdı. 

Sәmәd Vurğun dili ilә deyә bilmәdiyini, 
beynindәn keçәn qızğın etiraz vә kini, yed-
dibaşlı әjdahanın xalqımıza tutduğu divan haq-
qında ürәk sözlәrini bu dramda demәyә çalış-
mışdır. Böyük Vaqifin düşdüyü çıxılmaz vә çә-
tin vәziyyәt Sәmәdin vәziyyәtinә çox yaxın idi. 
Çeşmәkli Qacar öz sәlәfindәn daha zülmkar 
idi” [1, s.19-21]. 

S.Vurğun tarixi hәqiqәtlәrә öz dövrünün icti-
mai-siyasi hadisәlәri fonunda nәzәr salmaqla, 
şair-psixoloq, şair-ideoloq, şair-filosof amplua-
sından çıxış edәrәk XVIII әsr Azәrbaycanını 
tәsvir etmәklә, hәm dә öz çağının yaşanılan 
problemlәrinin  bәdii şәrhini verә bilmişdir. 
Ona görә dә o vaxtkı әdәbi tәnqid vә әdәbiyyat-
şünaslıq haqlı olaraq bu әsәr haqqında yazırdı: 
“Vaqif” draması әdәbi bir hadisә olmaqla bәra-
bәr, eyni zamanda siyasi bir hadisәdir [3, s.17]. 

“O, (Sәmәd Vurğun – A.B.) Vaqifin dili ilә 
şairin, dövlәt xadiminin, xalq mәnafeyi uğrunda 
mübarizin necә olması barәdә öz fikirlәrini ve-
rir” [13, s.181]. 

“Bu vaxtadәk heç kәs Vaqifin vәtәnpәrvәrli-
yi, xalqın gözәl gәlәcәyindәn xәbәr verәn arzu-
ları, onun şәxsi vә ictimai faciәsi haqqında bizә 
belә tәsirli lövhәlәr göstәrmәmişdir” [5, s.30]. 
Bu pyesin müәllifinә böyük şöhrәt qazandırdı-
ğı, әdәbi proses tәrәfindәn razılıqla qarşılanma-
sı, uzun müddәt teatr repertuarından düşmәmә-
si, dövrünün әn yüksәk mükafatına – Stalin adı-
na dövlәt mükafatına layiq görülmәsi mәlum 
faktdır. O da mәlumdur ki, şair әdәbi tәnqid tә-

rәfindәn hәm dә bәzi tarixi hadisәlәri (mәs: İb-
rahim xanın obrazının hәqiqәtә uyğun olmayan 
şәkildә tәqdimi) tәhrif etmәkdә ittiham olunur-
du. S.Vurğunun bu obrazı tarixi cәhәtdәn birtә-
rәfli yaratması tarixi faktları bilmәmәzlikdәn 
irәli gәlmirdi. Şair bu әsәri yazana qәdәr Vaqi-
fin hәyatı vә dövrü haqqında yaradıcılıq axta-
rışları aparmış, ilkin mәnbәlәrә, arxiv sәnәdlәri-
nә, bir çox tarixi әsәrlәrә müraciәt etmiş, XVIII 
әsr Azәrbaycanını bütövlükdә – ictimai-siyasi, 
әdәbi-mәdәni, tarixi hadisәlәr fonunda dәrk et-
mәyә çalışmışdır. Mehdixan Vәkilov bu haqda 
yazır: “Vaqifin taleyi üzәrindә dramaturq uzun 
müddәt düşünmüşdür. O, XVIII әsr Azәrbaycan 
tarixinә, xüsusәn Qarabağ xanlığına dair әdә-
biyyatı böyük maraqla oxuyurdu. Sәmәd Vur-
ğunun “Qarabağnamә”ni tapdırıb ona göndәr-
mәyi Heydәr Hüseynovdan xahiş etdiyi vә 
1936-cı ildә Vaqifin dövrünә, hәyatına, bütöv-
lükdә Qarabağ xanlığı tarixinә dair Yusif Vә-
zirlә saatlarla söhbәti yaxşı yadımdadır [10, 
s.133-134]. Biz belә başa düşürük ki, Sәmәd 
Vurğun İbrahim xanın simasında öz dövrünün 
hökmlülәrinin obrazını yaratmaq istәyinә görә, 
tarixi tәhrif etmәyә mәcbur olmuşdur vә görü-
nür, bu hökm sahiblәri, şeyx vә tәlxәklәr әsәrdә 
öz simalarını tanıdığına görә, şairә tәqib vә tәh-
didlәr dә göstәrmişlәr. Mәmmәd Rahim şair 
haqqındakı xatirәlәrindә yazır: “…Moskvaya 
sәfәrimizdәn bir az әvvәl yuxarıda Sәmәdә hü-
cum etmişlәr. Demişlәr ki, Vaqif dindardır. Qa-
rabağda şәbigәrdanlığı o düzәltmişdir. Belә bir 
şairә sәn pyes hәsr elәmisәn. Vaqifә olan bu 
amansız münasibәt, bu cahilanә qiymәt Sәmәdә 
çox pis tәsir elәmişdi” [4, s.10]. 

Әsәrin yazılmasından 70 il keçәndәn sonra –  
o illәrin qorxu vә xofu tam çәkilәndәn sonra 
çağdaş әdәbyyatşünaslıq pyesin dәyәrini belә 
xarakterizә edir: “Belәliklә dә, “Vaqif” mәn-
zum pyesi, birinci növbәdә hәm dә xalq mәnә-
viyyatının, Ana dilimizin cәmiyyәt miqyasında 
parlaq qәlәbәsi idi. Bu keyfiyyәtlәrinә görә dә 
1930-cu illәrin o çox ağır repressiya çağlarında 
Azәrbaycan xalqının milli özünüdәrki prosesin-
dә iki nәhәng әsәr ölçüyәgәlmәz dәrәcәdә bö-
yük rol oynamışdı. Onlardan biri dahi Üzeyir 
Hacıbәyovun ölmәz “Koroğlu” operası, digәri 
isә böyük şair Sәmәd Vurğunun kamil sәnәt 

әsәri olan “Vaqif” mәnzum dramı idi” [7, 
s.143].  

Maraq çәkәn bir mәqama toxunmaq istәyi-
rik. Sәmәd Vurğunun “İnsan” әsәrindә ata Şah-
baz üzәrindә çoxdan işlәdiyi әsәrini qanlı-qada-
lı müharibәnin içindә, düşmәnin çevrәsindә 
yazmağı davam etdirsә dә, tamamlaya bilmir. 
Ölüm ayağında olan filosof yarımçıq qalmış 
әsәrini әsir saxlandığı zirzәmidә dırnaqları ilә 
açdığı bir ovuqda gizlәdir vә “Ya oğlum ta-
mamlar, ya da öz nәvәm”, – deyә gәlәcәyә öz 
mesajını ötürür. Vә pyesin sonunda oğul Şah-
baz atanın yarımçıq qalmış әsәrini tamamlaya-
raq, “Qalib gәlәcәkmi cahanda kamal?” –  sua-
lını cavablayır. 

Zәnnimcә, Vurğunun da “Vaqif” әsәrindә 
yarımçıq qalan bir mәqam var. Vaqifin edam 
sәhnәsi. Mәlumdur ki, şair pyesin әvvәlki vari-
antında әsәri Vaqifin ölümü ilә bitirmiş, ancaq 
sonradan bәzi tәkid vә tәkliflәrә görә final bir 
çox tәdqiqatçıların da qeyd etdiyi kimi, süni tә-
sir bağışlayan sonluqla tamamlanmışdır. Kim 
bilir, bәlkә dә, Yusif Sәmәdoğlu Kuteitsinin 
“xәbәrdarlıq”, P.Rudyakovun “ağrılar”, “za-
manların әlaqәsi” romanı adlandırdığı “Qәtl gü-
nü” әsәrindә mәmlәkәtin iki әsr әvәlki tarixi 
keçmişindәn bәhs edәrkәn edam olunan şairlә 
bağlı epizodla “Vaqif” pyesinin yarımçıq qal-
mış hәmin sonluğu tamamlamışdır: 

“...Neçә gün әqdәm bu qaladan enib hökm-
darın yanına gәlmiş vә özlәri ilә çox vacib mә-
lumatlar gәtirmiş iki saray şairinin bәxşiş, daş-
qaş әvәzinә, istәdiklәri  ölümün vәdәsi yetmiş-
di. Bu gün axşam, gün batanda, hökmdarın hü-
zurunda vә bütün xәlqin gözü qabağında bu 
mәmlәkәtin böyük şairini edam edib başını hә-
min o şairlәrә verәcәkdilәr. Hökmdar buna razı-
lığını çoxdan vermişdi vә hәlә hökmdar  heç bir 
zaman vәdinә xilaf çıxmamışdı. 

...Şairi edam yerinә qaldırdılar. O, gözlәrini 
qıyıb әvvәl-әvvәl aşağıda, meydançanın orta-
sında taxtda әylәşmiş hökmdarı gördü... Sonra 
şair başını ağır-ağır endirib sәrbazlara baxdı: 
Sağ tәrәfdә dayanıb, qorxu içindә şairin edamı-
na tamaşa edәn öz obalılarını – qocaları, qarıla-
rı, cavan oğlan uşaqlarını vә nәhayәt, ömrübo-

yu uca qamәtlәrini vә ala gözlәrini vәsf elәdiyi 
gәlinlәri, qızları görәndә gözündәn bir damla da 
yaş axdı: bu damla da ağ deyildi, bu damla da 
qırmızı idi. Çünki, şairin ürәyi od tutub yandı, 
şair bildi ki, qara tellәri çiyinlәrinә tökülüb mә-
lul-mәlul dayanmış, göz yaşları qurumş bu gә-
linlәrin, bu qızların hәr birinin bәtnindә indi ne-
çә-neçә sәrbaz toxumu var. Gözlәrinә qırmızı 
yaş gәldi vә şair ürәyindә öz obalılarından ha-
lallıq istәdi” [12, s.234-235]. 

Müstәqillik dövründә dә Vaqifin bәdii obra-
zına müraciәt edilmişdir. Elçin Hüseynbәyli 
sәkkizinci Qarabağnamә adlandırdığı “Yenә iki 
od arasında”[2] romanında şairin obrazını ya-
ratmışdır. Müәllif adından da göründüyü kimi, 
әslindә Yusif Vәzir Çәmәnzәminlidәn bәhs 
edәn әsәrindә sanki yazıçının “İki od arasında” 
romanının yazılma prosesini tәsvir etmişdir. 
Romanda Molla Pәnah Vaqif hazırcavab, müd-
rik obraz kimi verilmişdir. Mәsәlәn, ...Ağamә-
hәmmәd şah onları amiranә sәslә dayandırdı. 

“– Yox, hәlә bir dayanın. Ona bir sualım da 
var. Mәnim ağlar günә qoyduğum o Tiflisdә nә 
azarın var idi? Bәs bilmirsәn ki, kafirlәrә boyun 
әymәk kitabımıza vә Quranımıza ziddir?  

– Bilirәm, axund Pәnah tәmkinlә cavab ver-
di. 

– Demәli, bilirdin vә bilә-bilә gedib onlarla 
ixtilat yapdın. Bizәmi qarşı? 

– Hәlbәt ki, yox, sahibi ixtiyar. 
– Bәs onda niyә, hiyyy!? Niyә görüşürdün? 
– Kafirlәri yaxşı tanımaq üçün onlarla görüş-

mәk dә, ixtilat da gәrәklidir, şah...  
– Şah!!! Hmmm... Aparın. Bir az da burda 

qalsa mәnә siyasәtdәn dәrs demәk istәyәcәk. 
Onunla sonra danışarıq” [2, № 9, s.77]. 

Yaxud, İbrahim xanın Batmanqılınc lәqәbiy-
lә tanınan qardaşıoğlu Mәhәmmәd bәy qәzәblә: 

“– Bu yaşdasan, hәlә dә saqqalına vә başına 
hәna yaxırsan”, –  deyә bağıranda, baş vәzir 
onun bu sözlәrinә acı-acı gülür: 

“– Mәnim başım ağarıb, hәna çәkirәm, am-
ma sәnin kimilәrin başı heç ağarmayacaq da. 
Çünki o başı saxlaya bilmәyәcәksәn” [2, № 10, 
s.90], –  deyә cavab verir. 

Nәticә / Conclusion 
 

Sonda qeyd edәk ki, Molla Pәnah Vaqifin 
obrazı tәsvir olunan әsәrlәrdә şairi bir ictimai 
xadim, müdrik el adamı, gözәllikdәn ilham alan 
yaradıcı insan  kimi görmәklә yanaşı, hәm dә 

XVIII әsr Qarabağ mühitinin bәdii tarixi ilә ta-
nış oluruq. Bir sözlә, bu әsәrlәri  Qarabağ xan-
lığı, onun tәbәddülatlı vә keşmәkeşli taleyi haq-
qında bәdii salnamә dә adlandırmaq olar. 

Резюме. Художественному образу азербайджанского поэта ХVIII века Молла Панах Вагифа 
посвящены произведения ряда писателей и поэтов. Самед Вургун в пьесе «Вагиф», Юсиф 
Везир Чеменземинли в романе «Меж двух огней», Юсиф Самедоглу «День казни», Эльчин 
Гусейнбейли в романе «Снова меж двух огней» воплотили художественный образ поэта. В 
этих произведениях мы видим Вагифа как поэта, общественного деятеля, мудрого пред-
ставителя народа. 

